Տեղեկանք
«Հայաստանի Հանրապետության կառավարության 2001 թվականի օգոստոսի 16-ի N 765 որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի կապակցությամբ ՀՀ արդարադատության նախարարի, շահագրգիռ նախարարների առարկությունների և առաջարկությունների վերաբերյալ
	Առարկության, առաջարկության
հեղինակը
(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն 

	1. ՀՀ կառավարության աշխատակազմի իրավաբանական վարչություն

09.08.2013թ.
	4-րդ ենթակետով նախատեսվող 9.3-րդ կետը կարող է հակասություն առաջացնել ՀՀ Սահմանադրության 31-րդ հոդվածի 2-րդ պարբերությանը, համաձայն որի՝ ոչ ոքի չի կարելի զրկել սեփականությունից, բացառությամբ դատական կարգով՝ օրենքով նախատեսված դեպքերի, իսկ վերոնշյալ փոփոխության համաձայն, եթե պետական գրանցման ներկայացված փակ ռադիոիզոտոպային աղբյուրը չունի արտադրողի կողմից տրված անձնագիր, այն չի գրանցվում եւ ժամանակավոր փոխանցվում է մունիցիպալ ռադիոակտիվ թափոնների պահեստարան, մինչեւ աղբյուրի տիպաճշտումը (ճառագայթային բնութագրերի, տիպի եւ տեխնիկական բնութագրերի որոշումը), իսկ փոխանցման ակտի պատճենը ներկայացվում է կարգավորող մարմին: Վերոնշյալ ձեւակերպումից պարզ չէ, թե ինչ ժամկետում, ում կողմից եւ ում միջոցների հաշվին է դա տեղի ունենալու, ինչպես նաեւ պարզ չէ «մունիցիպալ ռադիոակտիվ թափոնների պահեստարան» եզրույթը: Առաջարկում ենք միեւնույն մոտեցումը նախատեսել գեներացնող ճառագայթման աղբյուրի դեպքում:
	4-րդ ենթակետով նախատեսվող 9.3 կետը (նոր խմբագրությամբ՝ 9.2 կետ) խմբագրվել է.  
«մունիցիպալ ռադիոակտիվ թափոնների պահեստարան» եզրույթը եւ ժամանակավոր փոխանցման հետ կապված հարցերը նախագծից հանվել են եւ հստակեցվել են տիպաճշտման հետ կապված հարցերը:
Տիպաճշտումը կատարվելու է սեփականատիրոջ միջոցների հաշվին, քանի որ  նրա ձեռք բերած (հնարավոր է նաեւ ապօրինի շրջանառությամբ ստացված)  աղբյուրն անհայտ պատկանելիության/արտադրության է (հնարավոր է ինքնաշեն), երբ հայտնի չեն աղբյուրի ակտիվությունը, տիպը, ճառագայթային ու տեխնիկական բնութագրերը եւ այլ անհրաժեշտ տեղեկատվություն, որոնք կփաստեն, որ աղբյուրն անվտանգ է եւ դրա հետ իրականացվող գործունեությունը (օգտագործում, փոխադրում, պահեստավորում եւ այլ) չի սպառնում մարդկանց, անձնակազմի առողջությանն ու անվտանգությանը եւ շրջակա միջավայրին:
Նույն մոտեցումը նախատեսվել է նաեւ գեներացնող ճառագայթման աղբյուրների համար (նոր խմբագրությամբ՝ 9.2 կետ):

	
	Անհրաժեշտ է ուժը կորցրած ճանաչել որոշման 
2-7-րդ ձեւերը, իսկ Ձեւ 1-ը շարադրել նոր խմբագրությամբ՝ համաձայն հավելվածի:
	Առաջարկությունն ընդունվել է. կատարվել է համապատասխան փոփոխություն 

	2.ՀՀ արդարադատության նախարարություն
18.06.2013թ.


	1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:
2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծին կից «Իոնացնող ճառագայթման աղբյուրների պետական գրանցման» ձեւի 1-ին կետում նշված «եւ կազմակերպական-իրավական ձեւը» բառերն անհրաժեշտ է հանել՝ նկատի ունենալով ՀՀ քաղաքացիական օրենսգրքի 58-րդ հոդվածի 1-ին կետի պահանջները:

3. Նախագծում իրավական այլ ակտերի նորմերի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որեւէ կոռուպցիոն գործոն չի պարունակում:
	Դիտողությունն ընդունվել է.

նախագծին կից «Իոնացնող ճառագայթման աղբյուրների պետական գրանցման» ձեւի 1-ին կետում նշված «եւ կազմակերպական-իրավական ձեւը» բառերը հանվել են

	
	6. Նախագծում առկա են խմբագրման եւ հստակեցման կարիք ունեցող դրույթներ: Այսպես՝ նախագծի 1-ին կետի 4-րդ ենթակետով լրացվող 9.3-րդ կետում հստակեցման կարիք ունի «մունիցիպալ ռադիոակտիվ թափոնների պահեստարան» արտահայտությունը: Սույն առաջարկությունը բխում է «Իրավական ակտերի մասին» ՀՀ օրենքի 36-րդ հոդվածի պահանջներից:

7. Օրենսդրական տեխնիկայի կանոնները մասամբ պահպանված չեն: Այսպես՝ 

1) Նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունել 2001 թվականի օգոստոսի 16-ի N765-Ն որոշումը, մասնավորապես՝ խոսքը վերաբերում է «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքին:

2) Նախագծի 1-ին կետի 5-րդ ենթակետում նշված «աղբյուրը» եւ «Աղբյուրը», 6-րդ ենթակետում նշված «աղբյուրը» բառերից հետո անհրաժեշտ է լրացնել «պետական» բառը՝ նկատի ունենալով Հայաստանի Հանրապետության կառավարության 2001 թվականի օգոստոսի 16-ի N765-Ն որոշման վերնագիրն ու բովանդակությունը:

3) Նախագծի 1-ին կետի 2-րդ ենթակետից անհրաժեշտ է հանել «հետեւյալ բովանդակությամբ» բառերը՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի 3-րդ կետի պահանջները:

8. Նախագիծն անհրաժեշտ է համապատասխանեցնել սույն եզրակացության 
2-րդ, 6-րդ եւ 7-րդ կետերին:
	Առաջարկությունն ընդունվել է. նախագծի 1-ին կետի 4-րդ ենթակետով լրացվող 9.3-րդ կետը (նոր խմբագրությամբ՝ 9.2 կետ)  հստակեցվել է.
Առաջարկություններն ընդունվել են. 

Նախագծի նախաբանում հղում է կատարվել «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքին:

Նախագծի 1-ին կետի 5-րդ եւ 6-րդ ենթակետերում կատարվել են համապատասխան փոփոխություններ:
Նախագծի 1-ին կետի 2-րդ ենթակետից «հետեւյալ բովանդակությամբ» բառերը հանվել են:
Նախագիծը համապատասխանեցվել է եզրակացության 2-րդ, 6-րդ եւ 7-րդ կետերին:


	3. ՀՀ առողջապահության նախարարություն
13.05.2013թ.
	Դիտողություններ և առաջարկություններ չեն ունեցել
	

	4. ՀՀ կրթության եւ գիտության նախարարություն
07.05.2013թ.
	Դիտողություններ և առաջարկություններ չեն ունեցել
	

	5. ՀՀ էկոնոմիկայի նախարարություն
17.05.2013թ.
	Դիտողություններ և առաջարկություններ չեն ունեցել
	

	6. ՀՀ ֆինանսների նախարարություն
18.05.2013թ.
	Դիտողություններ և առաջարկություններ չեն ունեցել
	


ՀՀ ԿԱ միջուկային անվտանգության կարգավորման պետական կոմիտեի նախագահ 
Աշոտ Մարտիրոսյան

